
CONCELLERÍA 
DE

PATRIMONIO
HISTÓRICO

CONCELLO DE VIGO

CONVENIO ENTRE O CONCELLO DE VIGO COLEXIO OFICIAL DE ARQUITECTOS

DE  GALICIA  PARA  CESIÓN  DE  ESPAZOS  NA  SEDE  DE  VIGO  COMO

COLABORACIÓN  NAS  XORNADAS  DE  ARTE  URBANO,  TALLERES  E  BATALLA

MURAL ORGANIZADOS  POLA CONCELLERÍA DE PATRIMONIO HISTÓRICO NO

MARCO  DA IX  EDICIÓN  DO  PROGRAMA  PARA ARROMBAR  MEDIANEIRAS  E

OUTROS  ELEMENTOS  VERTICAIS  CON  INCIDENCIA SOBRE  A VÍA PÚBLICA E

DEMÁIS ESPAZOS LIBRES QUE CONFORMAN A PAISAXE URBANA  

En ______________, ____ de _____________ de 2023

REUNIDOS

Dunha parte, D. Manuel Martínez Carazo, actuando en nome do Colexio Oficial de Arquitectos de

Galicia (COAG), en calidade de Presidente da delegación en Vigo, facultado para a sinatura polo

Sr.  Decano-Presidente, en virtude das facultades representativas que estatutariamente ten atribuídas

(artigo 38, a) dos seus Estatutos particulares aprobados por Decreto 105/2016 (D.O.G no 153 do 12

de agosto de 2016).

 Doutra, Mª Carmen Silva Rego, quen actúa no nome e representación do Concello de Vigo, en

virtude da súa condición de Primeira teniente de alcalde e concelleira delegada da área de goberno

de Patrimonio Histórico, Cultura, Igualdade e Normalización Lingüística, por resolucións do alcalde

de 19/06/2023, 20/06/2023, 28/06/2023 e 30/06/2023 e no   uso das competencias que ten atribuidas

pola normativa de aplicación (art.  127 da Lei  7/85,  art.  25.2 a)  do mesmo texto normativo na

redacción dada pola Lei  27/2013, de 27 de decembro,  de racionalización e  sustentabilidade da

administración local), a Lei de  administración local de Galicia e as disposicións do Real decreto

2568/1986, do 28 de novembro, polo que se aproba o Regulamento de organización, funcionamento

e réxime xurídico das entidades locais.

Ámbalas  dúas  partes  actúan  nas  representacións  expresadas  e  recoñécense  reciprocamente

capacidade bastante para o outorgamento e formalización deste convenio e, de común acordo,

EXPOÑEN

I.-As entidades públicas poden celebrar convenios en virtude do disposto nos artigos 47 e seguintes

da  Lei  40/2015,  do  1  de  outubro,  de  Réxime xurídico  do  sector  público  e  111 do Real  decreto

lexislativo 781/1986, de 18 de abril, polo que se aproba o Texto refundido das disposicións legais

vixentes de réxime local (TTRRL).

II.- O Colexio Oficial de Arquitectos de Galicia é titular en pleno dominio da sede en Vigo situada

na rúa Doutor Cadaval nº 5-36202 Vigo.

III.- A Xunta de Goberno Local do Concello de Vigo, na sesión do 23/09/2022, aprobou o noveno

programa  para  arrumbar  medianeiras  e  outros  elementos  verticais  con  incidencia  sobre  a  vía

pública,  coa finalidade  de  contribuir  ao  proceso,  iniciado  anos  atrás,  de  recuperación  e

revitalización do entorno urbano e comercial e da paisaxe urbana, a posta en valor do patrimonio da

cidade,  e  á  mellora  da  calidade  de  vida  tanto  dos  habitantes  destas  zonas  coma  do  resto  da

cidadanía, así como dar a coñecer e valorar a obra dos artistas urbanos; dentro do programa está

prevista a celebración de diferentes  actividades  artístico-culturais  complementarias  ao programa

principal, entre as que se atopa a celebración das VI Xornadas e talleres de arte urbano e unha

“batalla mural” de expresión artística; interesa ao Concello a utilización de espazos da sede en Vigo

do Colexio  Oficial  de  Arquitectos  de  Galicia  para  o  desenvolvemento  das  xornadas  e  talleres,

habida conta que a “Batalla Mural” celebrarase na súa contorna.

IV.- As partes, co fin de conciliar os seus intereses: O Colexio Oficial de Arquitectos de Galicia

participar nas xornadas de arte urbano para reflexionar e establecer unha pauta de posibilidades de

intervencións na cidade, un tipo de estratexias puntuais caracterizadas pola súa concreción e con

gran  potencial  de  rexeneración  do  resto  da  cidade,  comprobar  as  posibilidades  deste  concepto

transformador e explorar as posibilidades para a súa aplicación en Vigo, no marco do programa

municipal Vigo, Cidade de Cor-medianeiras; o Concello de Vigo,  a recuperación e revitalización do

entorno urbano e comercial  e da paisaxe urbana,  a posta en valor do patrimonio da cidade e a

mellora da calidade de vida tanto dos habitantes destas zonas coma do resto da cidadanía, e dar a

coñecer e valorar a obra dos artistas urbanos, acordan aprobar o presente convenio que asinan agora

os aquí comparecentes, con arranxo aos seguintes

PACTOS

PRIMEIRO.- OBXECTO DO CONVENIO

É obxecto  deste  convenio  establecer  e  concretar  o  réxime de colaboración entre  ámbalas  dúas

institucións na celebración das xornadas de arte urbano e talleres como actividade cultural no marco

do noveno programa para arrumbar medianeiras e outros elementos verticais con incidencia sobre a

vía pública, organizadas pola concellería de Patrimonio Histórico, de xeito que o Colexio Oficial de

Arquitectos de Galicia poñe a disposición do Concello de Vigo a sede que ocupa a delegación en

Vigo da institución,  situada na rúa Doutor Cadaval n.º 5-36202 Vigo, para a celebración destas

actividades.

SEGUNDO.- RÉXIME ECONÓMICO

O presente convenio non xera dereitos económicos para ningunha das partes asinantes.

TERCEIRO.- COMPROMISOS  

O COAG, como colaborador,  comprométese a:

- Dar difusión ao evento entre os seus colexiados a través de los canais internos e plataformas 
especializadas de comunicación.

- Dar difusión e publicidade ao evento en media e redes sociais abertos a toda a cidadanía para 
fomentar a participación.

- Ceder o seu salón de Usos Múltiples, con todas as súas instalacións para:

Celebración da xornadas de arte urbano na data e horario que se determine polo Concello, o que 
será comunicado ao COAG coa antelación suficiente.

Medios técnicos: Proxector + pantalla + 3 micrófonos de mesa + 2 micros inalámbricos + mesa de 
son.

Aforo ata 90 espectadores.

Participar cun relator na presentación / mesa redonda.

Celebración dun obradoiro para nenos.

- Ceder o seu salón de Usos Múltiples para a custodia de obxectos persoais e técnicos dos 
participantes e relatores das xornadas.

- Ceder unha sala para a reunión do xurado cualificador dos traballos realizados na Batalla mural, 
unha vez rematada ésta.

- Permitir aos organizadores desta actividade encargados polo Concello o acceso ás súas 
instalacións para a preparación e adaptación dos espazos cedidos para o desenvolvemento correcto 
das xornadas e talleres. O COAG non se responsabilizará en ningún aso dos obxectos introducidos 
nas instalacións cedidas polo CESIONARIO.

O CONCELLO DE VIGO, comprométese a:

-  A cesión  do uso  de  espazos  aplicarase  aos  horarios  necesarios  para  a  organización  previa  e
celebración das xornadas de arte urbana, talleres e batalla mural. No suposto de que a celebración
do  evento  faga  necesaria  a  montaxe  e  desmontaxe  dalgúnha  instalación  e/ou  equipamento,
carga/descarga de material, será por conta e risco do Concello de Vigo. A montaxe/desmontaxe de
calquera instalación/equipamento necesaria para a celebración do evento deberá realizarse o día da
actividade ou o día anterior.

-  Facerse  responsable  de  que  o  persoal  propio  que  teña  que  intervir  nas  eventuais  tarefas  de
carga/descarga de material e/ou montaxe e desmontaxe de instalación necesaria para a celebración
do evento, ou calquera outra actividade directamente relacionada coa celebración do evento nas
instalacións cedidas, estean debidamente cubertos mediante os correspondentes seguros sociais e
que cumpran as eventuais normas de prevención e riscos laborais que foran aplicables. No suposto
de  que subcontrate  calquera  empresa e/ou  autónomo,  esixirá  ao  contratista  o  cumprimento  das
condicións antes indicadas e a súa acreditación documental.

- Utilizar as instalacións para o uso pactado; o Concello de Vigo comprométese a instar á entidade
que terá encomendada a organización dos eventos, unha vez finalizados, a reposición dos espazos
cedidos ao estado no que se atopaban con anterioridade ao seu uso para estas actividades.

-  Manifestar  que  ten  sido  informado  con  carácter  previo  respecto  das  condicións  de  acceso,
seguridade e aforo máximo permitido no salón de actos (90 persoas) comprometéndose a respectar

ditas  condicións  e  asumindo,  no  seu  caso,  as  responsabilidades  que  podan  derivarse  de  seu
incumprimento.

- O Concello de Vigo responderá dos danos durante a celebración do evento poida ocasionar nas
instalacións  cedidas  segundo  lexislación  de  responsabilidade  patrimonial  das  administracións
públicas.

- Non poderá ceder a súa posición no presente acordo nin total nin parcialmente, tendo o presente
acordo carácter intuitu personae,  sen perxuizo de desenvolver a actividade obxecto de convenio a
través dunha asistencia técnica.

CUARTO.- VIXENCIA DO CONVENIO

A vixencia do convenio comenzará o 28 de outubro de 2023 e rematará na mesma data; se non

poidera celebrarse esta actividade nesa xornada por motivos sobrevenidos, como que as condicións

meteorolóxicas o impedisen, conveniarase outra data entre as dúas insititucións.

QUINTO.- Causas de resolución

Serán causa de resolución do convenio:

a) A non celebración das xornadas por parte do Concello, o que se trasladará á outra parte á maior

brevidade  posible;  esta  causa  de  resolución  non  xerará  compensación  económica  nin  de  outra

natureza para a institución cedente dos espazos.

b) Por causas de forza maior e/ou imposibilidade sobrevenida e imprevisible para calquera das

partes.

SEXTO.-  Extinción do convenio

O convenio extinguirase:

-Polo transcurso do prazo  estipulado.

-  Pola  imposibilidade  de  celebración  das  actividades  organizadas  polo  Concello  por  causas

sobrevenidas.

SÉTIMO.- Formalización do convenio

A concesión formalizarase en documento administrativo podéndose elevar a documento público se

calquera das partes o solicita, debendo neste caso seren de conta de quen o solicite os gastos que se

deriven do outorgamento da escritura, no seu caso.

OITAVO -  TRIBUNAIS COMPETENTES.

A prerrogativa  de  interpretar  o  convenio  e  resolver  as  dúbidas  que  ofreza  o  seu  cumprimento

corresponde  ao  Concello  de  Vigo  e  á  xurisdición  contencioso-administrativa  a  competencia  para

coñecer as cuestións litixiosas que xurdan ou se deriven da aplicación destas condicións que conteña o

convenio, ou en canto á interpretación, modificación ou resolución.

NOVENO-  PROTECCIÓN DE DATOS PERSOAIS

As partes obríganse a dar cumprimento á normativa vixente en materia de protección de datos persoais

e, principalmente, ao Regulamento (UE) 2016/769 do Parlamento Europeo e do Consello do 27 de

abril de 2016, relativo á protección das persoas físicas no que respecta ao tratamento de datos persoais

e á libre circulación destes datos e polo que se derroga a Directiva 95/46/CE (en diante, Regulamento

xeral de Protección de Datos ou RGPD).

 

As partes declaran e garanten a procedencia lícita dos datos persoais cedidos á outra parte, garantindo

que estes se obtiveron cumprindo cos requisitos establecidos na normativa vixente en materia  de

protección de datos persoais, informando debidamente aos interesados.

Como consecuencia da comunicación de datos formalizada mediante o presente documento cada parte

será considerada responsable de tratamento dos datos de carácter persoal que lle sexan cedidos pola

outra parte, quedando obrigada ao cumprimento de cantas obrigacións correspóndanlle na devandita

condición, de acordo co previsto na normativa vixente sobre protección de datos de carácter persoal.

DÉCIMO- RÉXIME XURÍDICO.

No non previsto no presente, estarase ó disposto na Lei de bases de réxime local, Lei de  réxime

xurídico do sector público e demais disposicións de aplicación.

E en proba de canto antecede,  as partes  que interveñen asinan o presente convenio por

duplicado e a un só efecto no lugar e na data sinalados no seu encabezamento.

6

A
S

IN
A

D
O

 P
O

R
: M

A
R

T
IN

E
Z

 C
A

R
R

A
Z

O
 M

A
N

U
E

L 
- 

36
10

79
50

C
 2

0/
10

/2
02

3 
14

:3
4:

58
 | 

T
T

E
 A

LC
A

LD
E

 A
R

E
A

 P
A

T
R

.H
IS

T
O

R
IC

O
 C

U
LT

U
R

A
 IG

U
A

LD
A

D
E

 E
 N

O
R

M
.L

IN
G

. -
 (

 M
A

R
ÍA

 C
A

R
M

E
N

 S
IL

V
A

 R
E

G
O

 )
  2

3/
10

/2
02

3 
10

:3
9:

42
 |

S
E

C
R

E
T

A
R

IA
 D

E
 G

O
B

E
R

N
O

 L
O

C
A

L 
- 

( 
S

U
S

A
N

A
 G

A
LL

A
R

D
O

 F
A

R
IÑ

A
 )

  2
3/

10
/2

02
3 

12
:5

2:
30

D
o

cu
m

en
to

 a
si

n
ad

o

Copia do documento - Concello de Vigo Data impresión:  27/10/2023 14:39 Páxina 6 de 7

11516-307 CSV: A9A539-32DCB3-EC452C-DL9VP8-N6Y4MV-FD

Pode validar e/ou obter copia electrónica do documento utilizando o código QR da esquerda ou o código de

verificación na dirección http://www.vigo.org/csv

https://sede.vigo.org/expedientes/formularios/consulta_csv.jsp
https://sede.vigo.org/expedientes/formularios/consulta_csv.jsp


A  Primeira  teniente  de  alcalde  e

concelleira  delegada da  área  de  goberno

de  Patrimonio  Histórico,  Cultura,

Igualdade e Normalización Lingüística

Asdo.: Mª Carmen Silva Rego

O  Presidente  da  delegación  de  Vigo  do

Colexio Oficial de Arquitectos de Galicia 

Asdo.:  Manuel Martínez Carazo

